
58. Gormonis filius rex GØtricus non armis modo, inquit Saxo, sed etiam liberalitate conspicuus, incertum
fortior an clementior fuerit, adeoque seueritatem mansuetudine castigabat, vt alteram altera rependere
videretur. Huius temporibus Carolus Magnus victricia trans Rhenum castra receperat, cui Gøtricus grauia
intulit bella, qui cum proprij satellitis proditoria manu interijsset, Carolus Magnus effuso gaudio exultauit,
nihil eo casu vnquam fortunæ suæ iocundius obuenisse confessus.

